
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու և Հայաստանի Հանրապետության մարզպետարաններին գումար հատկացնելու մասին» Հայաստանի Հանրապետության կառավարության որոշման նախագծի 

	1.ՀՀ ֆինանսների նախարարություն

	---27--.---04----.2021թ.

	
	N 01/8-1/6372-2021------------

	
1. Նախագծով նախատեսվում է ՀՀ տարածքային կառավարման և ենթակառուցվածքների նախարարության 1070 ծրագրի «12003 1988-1992 թվականներին Ադրբեջանից բռնագաղթված և Հայաստանի Հանրապետությունում ապաստանած փախստական ընտանիքների բնակարանային ապահովում» միջոցառումից նվազեցնել 1,500.0 մլն դրամ և վերաբաշխելով 2021 թվականի 1-ին կիսամյակում հատկացնել ՀՀ մարզպետարաններին՝ մարզերում առաջնահերթ լուծում պահանջող հիմնախնդիրների լուծման նպատակով (յուրաքանչյուրին՝ 150.0 մլն դրամ): 
Մինչդեռ Նախագծի առաջարկը չի բավարարում ծրագրային բյուջետավորման առանձնահատկություններին, նկատի ունենալով որ այն չի բխում բյուջետային համակարգի մասին օրենսդրությամբ սահմանված բյուջետային միջոցների հասցեագրվածության և նպատակայնության սկզբունքից, քանի որ Նախագծով առաջարկվող միջոցառման անվանումը, նկարագրությունը չեն արտացոլում հատկացվող գումարների հստակ նպատակներն ու կոնկրետ ստացողներին, իսկ արդյունքային ցուցանիշները բացակայում են: Բացի այդ Նախագծին կից հիմնավորմամբ ևս ակնհայտ չէ կարգավորվող խնդիրները, հնարավոր այլընտրանքների կիրառման բացառումը, գումարի չափի գնագոյացման սկզբունքներն ու հաշվարկ-հիմնավորումները: Նման անորոշության պարագայում բավարար չափով հիմնավորված չէ գումարի հատկացման հիմքում դրվող հրատապության հանգամանքը:
Հարկ է նշել նաև, որ ՀՀ 2021 թվականի պետական բյուջեով նախատեսված՝ ՀՀ մարզպետարանների պահպանման ծախսերին ուղղվող գումարներից յուրաքանչյուր մարզպետարանի գծով նույն՝ բյուջետային ծախսերի տնտեսագիտական դասակարգման «այլ նպաստներ բյուջեից» հոդվածով նախատեսված է հատկացնել 30.0 մլն-ական դրամ (Տավուշի մարզպետարանի գծով՝ 80.0 մլն դրամ): Բացի այդ Սյունիքի մարզի առաջնահերթ լուծում պահանջող հիմնախնդիրների լուծման համար ՀՀ կառավարության 14.01.2021թ. N 44-Ն որոշմամբ նախատեսվել է Սյունիքի մարզպետարանին հատկացնել 200 մլն դրամ (28.04.2021թ. դրությամբ փաստացի հատկացվել է 17.4 մլն դրամ), ինչպես նաև շրջանառվում է նույն նպատակի համար ևս 500.0 մլն դրամ հատկացնելու մասին ՀՀ կառավարության որոշման նախագիծ: 
Հետևաբար վերոգրյալի համատեքստում ևս բացակայում է Նախագծի ընդունման նպատակահարմարության և հրատապության հիմնավորումները (հրատապ կարիքների գնահատումները):
2. Ինչ վերաբերում է Նախագծի ձևակերպումներին, ապա առաջարկում ենք Նախագծի հավելվածներում առաջարկվող միջոցառման դասիչը նշել «12025»՝ «12026»-ի փոխարեն և հնարավորինս խմբագրել հստակեցնել միջոցառման նկարագիրը:
3. Հստակեցնել 2-րդ հավելվածում նշված բյուջետային ծախսերի տնտեսագիտական դասակարգման հոդվածները, նկատի ունենալով, որ Նախագծին կից հիմնավորման համաձայն, նախատեսվում է նաև մարզային և համայնքային ենթակայության ենթակառուցվածքներում ևս հրատապ ծրագրեր իրականացնել:
4. Նախագծի 3-րդ և 4-րդ հավելվածներում ներառել ոչ ֆինանսական (քանակական, ժամկետային և որակական) ցուցանիշներ, ինչպես նաև 3-րդ հավելվածից հանել ՀՀ մարզպետարաններին վերաբերող աղյուսակները:
5.Նախագիծը լրացնել ՀՀ կառավարության պահուստային ֆոնդից հատկացումը նկարագրող՝ ՀՀ կառավարության 30.12.2020թ. N 2215-Ն որոշման N 12 հավելվածի 10-րդ կետում ամրագրված համապատասխան հավելվածը:
6. Առաջարկում ենք հանել նախագծի 1-ին կետը։

